
O proceso de incorporacion das mulleres 6 &mbito da comunicacion en
Galicia, igual ca noutros ambitos profesionais, evidenciou nas ultimas dé-
cadas do século XX as desigualdades agochadas detras do principio de
igualdade que rexia a sociedade daqueles anos. Os medios de comunica-
cion reproducian e reproducen as contradiciéns entre as declaracions e a
realidade. E a realidade daquela, e hoxe, era que a imaxe e tratamento
informativo de mais da metade da poboacion respondia a discriminacién e
aos prexuizos que consolida unha sociedade patriarcal reacia ao cambio
social propiciado polos movementos das mulleres e o pensamento feminis-
ta. Nese contexto e como necesidade de imprimir mudanzas nas escleroti-
zadas estruturas da comunicacién creouse a asociacion Mulleres Galegas
na Comunicacion (MUGACOM), unha iniciativa dun grupo de profesionais e
traballadoras dos distintos &mbitos da comunicacion e o seu estudo.

Mugacom constitiese o 8 de marzo de 1997 na Facultade de Ciencias
da Comunicacién da Universidade de Santiago co obxectivo de “aglutinar
as mulleres de Galicia para mellor defender os seus intereses dende as
perspectivas de xénero e de pais e co animo de crear unha plataforma
que posibilite a reivindicacion e a denuncia das mulleres ante o sexismo
nos /dos medios de comunicacion”. A comisién promotora constataba a
crecente feminizacion do sector cunha importante incorporacion de mu-
lleres aos estudos de xornalismo e &s redaccions dos medios sen que iso se
traducise na igualdade salarial, na sUa participacién en postos de respon-
sabilidade nin na imaxe que das mulleres daban os medios de comunica-
cion. A invisibilidade, a feminizacion de secciéns (a informacion relacio-
nada cos ambitos menos prestixiados: sucesos, sociedade, espectéculos e
cultura) e o tratamento discriminatorio dos contidos dos medios levaron a
Mugacom a orientar os seu traballo fundamentalmente en dous ambitos:
propiciar e defender o tratamento igualitario das profesionais da comuni-
cacion no ambito laboral e abordar o estudo da imaxe das mulleres nos
medios. No comunicado do 8 de marzo de 1998 celebrado baixo o lema
comun de “A violencia de xénero tamén ten complices” dise: “Como tra-
balladoras da comunicacion facemos especial fincapé na actitude dos me-
dios para que reflexionen sobre o papel que estd xogando na transmision
e perpetuacion de valores e modelos que fomentan e xustifican a violen-
cia contra as mulleres. A imaxe que se da de noés, tanto na publicidade
€como nos programas de entretenemento, 0 espazo que ocupamos nas are-

as informativas, o tratamento das noticias referidas & mulle-
res...contriblen a fixar na sociedade unha idea irreal do que somos, e so-
bre todo e mais preocupante, 6 mantemento dun esquema social no que
as relacidns entre xéneros son de subordinacion”

Naceu Mugacom nun periodo en que a profesién xornalistica se reor-
ganizaba en colectivos e plataformas de regulacion e defensa dos seus in-
tereses. Xestabase a creacién do Colexio Profesional de Xornalistas de Ga-
licia, debatiase sobre a necesidade dun Sindicato profesional, e acababa
de porse en marcha a Facultade de Ciencias da Comunicacién. Nese pro-
ceso considerdbase necesario que 0 sector tomase consciencia da situa-
cion das mulleres como profesionais e que revisase a imaxe que daba de-
las. A mera visibilidade dunha Asociacion con esa perspectiva de xénero
podia por si mesma influir nesa dinamica.

Cunha estrutura que rexeitaba o modelo xerarquico, un sistema de or-
ganizacion en grupos de traballo, a distribucién en asembleas comarcais e
un principio aglutinador aberto, plural e non corporativista a Asociacion
Mulleres Galegas na Comunicacion puxo en marcha unha serie de iniciati-
vas que procuraban dar resposta a sta declaracion de intencions: desen-
volver e potenciar os dereitos das mulleres profesionais nos medios de
comunicacion na sua actividade laboral, promover unha imaxe real e posi-
tiva das mulleres nos medios e organizar encontros, estudos, accions co
fin de promover un foro de debate e creacion de pensamento

A Asociacion Mulleres Galegas na Comunicacion estableceu trala sta
creacion relacions co noutras asociacions das mesmas caracteristicas exis-
tentes no estado como as de Catalufia, Andalucia ou Madrid. Galicia in-
corporouse e participou asi en xornadas, e encontros que se realizaron no
Estado espafiol. Mugacom presentase como tal asociacion no Encontro or-
ganizado por Ameco (Asociacion Espafiola de Mujeres Profesionales de los
Medios de Comunicacion) en Madrid en xufio de 1998. Antes fai a sUa pre-
sentacion publica en Galicia cunha Xornada sobre “As mulleres traballado-
ras dos medios de comunicacién. Historia e Actualidade” celebrada en
Santiago o 28 de maio. Pero os maiores esforzos concentraronse na reali-
zacion do que foi o primeiro estudo sobre o tratamento informativo das
mulleres no medios de comunicacion de Galicia. O traballo de investiga-
cion realizado ao longo do mes de setembro de 1998 constatou que as mu-
lleres apenas existen como protagonistas dos feitos noticiables, que a sia
presenza se concentra nas secciéns de sociedade e cultura que inclten su-
cesos (nas que si son maioritariamente protagonistas), crénica rosa e es-
pectaculo e na contraportada, as porcentaxes nestas seccions contrastan
coa presenza case anecddtica ou pouco mais que nula en secciéns como
Economia (93,65% de presenza de homes nos titulares fronte 6 5,43% de
protagonismo feminino) ou Deportes. O estudo achega tamén outros datos
da presenza feminina en seccions como Galicia, Espafia e Mundo que non

supera a porcentaxe de 7% fonte ao 90% da presenza masculina. O traballo
de investigacion realizouse en colaboracion coa ponencia de comunicacion
do Consello da Cultura Galega. Non chegou a ser publicado.

Por razdns de reestruturaciéon da vida persoal e laboral da maior parte
das mulleres que compofiian Mugacom, a asociacion quedou hivernada. E
nese estado de letargo ainda esté.

Ana Romani é xornalista na Radio Galega; Carme Hermida é Profesora
na Facultade de Xornalismo da Universidade de Santiago de Compos-
tela. E-mail: aromanib@teleline.es.








